
Uunga siunnersuut: Sulisoqarnermut akitsuut pillugu Inatsisartut inatsisaata 

allanngortinneqarnera pillugu Inatsisartut inatsisaat nr. xx af xx. xxx 2020-meersoq. (Erninermi 

aningaasaateqarfimmik aningaasalersuinissaq il.il.) 

(Aningaasaqarnermut Naalakkersuisoq) 

 

Uunga siunnersuut: Naartunermi, erninermi meeravissiartaarnermilu sulinngiffeqartarneq pillugu 

Inatsisartut inatsisaat nr. xx, xx. xxx 2020- imeersoq.  

(Isumaginninnermut, Ilaqutariinnut Inatsisinillu Atuutsitsinermut Naalakkersuisoq) 

 

Siumut sinnerlugu Naalakkersuisut naartunermi, erninermi meeravissiartaarnermilu 

sulinngiffeqartarnermut inatsisissatut siunnersuutaat erninermilu aningaasaateqarfimmik 

pilersitsinissamut siunnersuutaat oqaaseqarfigissavakka. 

Siumumiit inuunerup aallartinnerani ilaqutariit toqqissisimallutik aallartitsisarnissaat meeqqamut 

peqqinnarnerpaatut isigaarput. Taamaattumik naartunerup naammassiartuaarnerani aammalu 

erninerup kingorna atugassarititaasut pitsanngorsarniarlugit naalakkersuisut inatsisissamik 

saqqummiussaqarnerannut qujavugut. 

Siumumiit pingaartitatta ilagaa inuussutissarsiutini mikisuniittut meerartaarnissamik 

tunngaveqartumik uniinnartannginnissaat. Inuussutissarsiutit mikisut sulisuminnik ernereernermi 

sulinngiffeqarnissaannut akissarsiaqartitsiinnarnissamik akissaqarneq ajormata maanna 

aaqqissuusseqqinneq pitsaasutut isigivarput.  

Taama oqaaseqarluta Naalakkersuisut Inatsisissatut siunnersuutaat akuersaaratsigit 

oqaatigissavarput, aappassaaneerneqartinnagulu sukumiisumik ataatsimiitstaliami susassaqartumi 

suliarineqassasoq inassutigaarput.  

